Прв јавен состанок на Агенцијата за аудио и аудиовизуелни медиумски услуги за 2025

Добиени ставови и мислења од присутните учесници

26.03.2025 година 

На 26 март, Агенцијата за аудио и аудиовизуелни медиумски услуги го одржа првиот јавен состанок за 2025 година, на кој директорот д-р Зоран Трајчевски направи пресек на реализираните активности согласно Годишната програма за работа во изминатите три месеци.
На состанокот беше отворена дискусија на која присутните имаа можност да постават прашања и да дадат свои коментари. 

Панел дискусија

Фатлуме Дервиши, новинарка во ТВ Алсат-М постави прашање во врска со пожарот кој што се случи во Кочани, односно како Агенцијата гледа на забраната од страна на институциите за снимање со дронови не само за време на погребот на настраданите во пожарот, туку и за протестите поврзани со овој настан.

Директорот на Агенцијата д-р Зоран Трајчевски посочи дека Агенцијата нема никаква надлежност во тој дел, односно дека тие одлуки се носени од страна на Министерството за внатрешни работи,  веројатно врз основа на закон и некаква проценка во тие моменти. Додаде дека Агенцијата не учествува во донесувањето на таквите одлуки, ниту има некакво законско влијание или надлежност во однос на нив.

